
Talba

MINUTI

Il-Minuti tal-Laqgħa nru. 47 li saret l-Erbgħa 2 ta’ Mejju, 2007 ġew konfermati.

THE CHAIRMAN (Onor Charles Mangion):  Peress li għandna l-quorum neċessarju nistgħu nibdew.  Korrispondenza jidher li m’għandniex u allura nistgħu ngħaddu mill-ewwel għas-suġġett tal-lum.

DISKUSSJONI IN KONNESSJONI MA’ L-ITTRA LI BAGĦAT L-ONOR. CHARLES BUHAGIAR LILL-PRESIDENT TAL-KUMITAT DWAR L-INFIQ LI SAR MILL-AWTORITA’ DWAR IT-TRASPORT FIL-BINI TA’ TOROQ PERMEZZ TAL-FONDI TAL-PROTOKOLL TALJAN (KONT.)
THE CHAIRMAN: Nibda billi nistieden lill-uffiċjali li se jieħdu sehem fid-diskussjoni sabiex jersqu fuq il-mejda magħna.

Is-Sur Salv. Gauci, il-Perit Robert Zerafa, is-Sur Francis Cassar u Ms. Celia Mallia ħadu posthom madwar il-mejda.

THE CHAIRMAN:  Fl-aħħar seduta ntalbet xi informazzjoni li effettivament ġiet mibgħuta.  L-Onor. Buhagiar.

ONOR. CHARLES BUHAGIAR:  Fl-aħħar laqgħa tlabna wkoll għal kopja tal-power point presentation.  

PERIT ROBERT ZERAFA (Project Manager, ADT):  Jien jidhirli li kienet intalbet il-lista ta’ l-overruns u aħna konna għedna li se neħduha mill-presentation li konna għamilna, pero’ ma jidhirlix li ntalbet il-presentation kollha għalkemm nista’ noħroġ kopja tagħha u ngħaddihilkom.  

THE CHAIRMAN:  Issa niċċekkjaw mat-transcript għaliex jekk mhux hekk irridu nbiddlu l-minuti.

Perit tista’, jekk jogħġbok, tispjegalna l-overruns li hemm f’annex 1 li bgħattilna?
PERIT ROBERT ZERAFA:  Il-figuri li ġew ippreżentati f’annex 1 huma l-overruns f’kull lot maqsuma skond it-tip ta’ xogħol li sar.  

THE CHAIRMAN:  Jiġifieri fil-każ tas-site clearance kien hemm Lm1.5 miljun overrun f’lot 1.  U l-valur tat-tender f’lot 1 kemm kien?

PERIT ROBERT ZERAFA:  Il-valur tat-tender f’lot 1 kien ta’ Lm3 miljun.

THE CHAIRMAN:  Jiġifieri qegħdin ngħidu overrun ta’ aktar minn 40%.  

ONOR. JESMOND MUGLIETT (Ministru għall-Iżvilupp Urban u Toroq):  Mr Chairman, fl-ewwel laqgħat li kellna konna spjegajna x’kien il-valur tal-protokoll u konna għedna li l-valur tax-xogħlijiet li kellhom jingħataw kienu ta’ €30 miljun exclusive of VAT.  Jien naħseb li dik hija l-figura li wieħed irid jagħmel il-percentage overrun fuqha.

THE CHAIRMAN:  Imma ħalli niċċaraw ftit il-punt.  Għandna lot 1, 1A, 2, 2A, 3 u 3A, jiġifieri għandna sitt tenders li għal kull waħda ħarġet valuation.    

PERIT ROBERT ZERAFA:  U ħarġet tender skond l-istimi.

THE CHAIRMAN:  Għalhekk staqsejtek kemm kienet it-tender għax inkella ma tagħmilx sens.  Qed ngħidu li kien hemm overrun ta’ Lm1.6 miljun.

PERIT ROBERT ZERAFA:  Skond kif indikat f’annex 1.

ONOR. JESMOND MUGLIETT:  Biex inkunu preċiżi aħjar ngħidu jekk hux with VAT or without VAT.

PERIT ROBERT ZERAFA:  F’din l-overrun il-figuri huma inclusive of VAT, pero’ it-Lm3 miljun tal-kuntratt kienu exclusive of VAT.  

THE CHAIRMAN:  Imma jekk qed nikkomparaw figura ma’ figura trid tkun like with like!  Hawnhekk qed tgħiduli including VAT  u jien allura nippresupponi li t-Lm3 miljun include VAT as well.  Inkella kif nista’ nagħmel paragun?!  (Interruzzjonijiet) Imma l-overrun item by item issa ġiet u allura irid ikolli fuqhiex nagħmel paragun; jekk m’hijiex qiegħda hawnhekk irrid nistaqsi għaliha.  

PERIT ROBERT ZERAFA:  Naħseb tajjeb nispjegaw li meta toħroġ tender ikun hemm numru ta’ work items u l-kuntratturi jagħtu rata għal kull item.  Meta ħarġet it-tender għal lot 1 kien hemm dan in-numru ta’ work items li l-kwantitajiet tagħhom b’kollox kien jammonta għal Lm3 miljun.  Fil-bidu, ir-rati li taw il-kuntratturi kienu jinkludu l-VAT pero’ sussegwentement l-awtorita’ kienet iddeċidiet li kellu jintlaħaq xi arranġament għaliex it-€30 miljun li kellna kienu jeskludu l-VAT.  

THE CHAIRMAN:  Ippermettili ftit għaliex waslet f’idejja kopja tat-transcript ta’ l-aħħar laqgħa fejn hemm imniżżel hekk:

“THE CHAIRMAN:  Tistgħu jekk jogħġobkom tagħmlulna kopja tal-presentation ħalli tkun on record?

PERIT ROBERT ZERAFA:  Iva, nagħmlu print out ta’ l-islides.” 

PERIT ROBERT ZERAFA:  Fil-fatt għandi kopja tal-presentation f’idejja u nista’ ngħaddihielkom. 

THE CHAIRMAN:  Xtaqt ukoll niġbed l-attenzjoni għall-istima li għandi f’idejja li fiha hemm prezzijiet li jinkludu l-VAT.  Per eżempju lot 1, Lm3.4 miljun inclusive of VAT u qed nitkellmu fuq overrun ta’ Lm1.6 miljun; lot 2, Lm5.3 miljun u hemm overrun ta’ Lm479,000 li bejn wieħed u ieħor jiġu 10%; lot 3, Lm3.5 miljun u hemm overrun ta’ Lm1.8 miljun li jammontaw għal 50%.  Issa f’paġna 10 tar-rapport maħruġ mill-Uffiċċju Nazzjonali tal-Verifika f’Settembru 2005 bl-isem ta’ “Improving the Management of Road Projects” hemm din l-osservazzjoni:  

“The required involvement of the Department of Contracts (DoC) in the approval of variations (additional works, quantities or rates) beyond the regularity five per cent threshold is still not a fully established practice within the Authority.”.  

Mela hawnhekk qed jgħid li jekk il-varations jaqbżu l-5% irid ikun hemm l-involviment tad-department of contracts.  
Is-Sur Gauci. 

IS-SUR SALV. GAUCI (Direttur Ġenerali (Operations) fil-Ministeru tal-Finanzi):  Billi upfront dawn il-kuntratti ma ġewx approvati mid-direttur tal- kuntratti, allura lanqas il-variations tagħhom ma jiġu approvati mid-dipartiment tal-kuntratti.

THE CHAIRMAN:  Jista’ jersaq fuq il-mejda magħna r-rappreżentant ta’ l-awditur ħalli jispjegali din l-osservazzjoni li kienet saret dakinhar?  

Is-Sur Wilfred Aquilina ħa postu madwar il-mejda.

THE CHAIRMAN:  L-awditur f’dan ir-rapport għamel osservazzjoni fejn qal li l-prassi trid tkun li jekk variation taqbeż il-5% irid ikun hemm l-involviment tad-department of contracts.  Issa l-finanzi qegħdin jgħidu li dan il-proġett ma jaqax taħt id-dipartiment tal-kuntratti u r-rapport qed jgħid li suppost l-awtorita’ trid tosserva din ir-regola.  Qegħdin nitkellmu fuq enti pubbliċi.

IS-SUR WILFRED AQUILINA (Manager, National Audit Office):  Fil-każ tal-Protokoll Taljan – li kkummentajna dwaru f’dan ir-rapport għaliex rajnih bħala wieħed mill-proġetti - kien barra minn din is-sistema ta’ variations.  Fil-fatt il-ftehim li kien hemm mal-ministeru tal-finanzi kien imsemmi fl-ewwel laqgħa tal-Kumitat dwar dan is-suġġett.
THE CHAIRMAN:  Imma xi ftehim hu dan?   Mela l-gvern Taljan jista’ jgħidilna biex noqogħdu nduru mad-dipartiment tal-kuntratti?  Tista’ tispjegalna ftit Sur Gauci għax intlift.

IS-SUR SALV GAUCI:  Ir-regolamenti l-ġodda daħlu in vigore f’April ta’ l-2005.  Dan huwa r-reġim  ta’ qabel ir-regolamenti ta’ l-2005 li huma r-regolamenti ta’ l-1996.  Ir-regolamenti ta’ l-1996 m’għandhomx threshold ta’ miljuni, jiġifieri jekk  il-ministeru tal-finanzi jħoss, bħala gvern, li jrid jagħti direct order ta’ Lm100 miljun, ir-regolamenti ta’ l-1996 jagħtu l-kompetenza lill-ministeru tal-finanzi biex jagħti dik id-direct order.  Dak ir-reġim kien ir-reġim ta’ l-1996.

THE CHAIRMAN:  Imma dan jew l-ieħor? 

IS-SUR SALV GAUCI:  Ir-reġim li kien in vigore meta ntrebħu dawn il-kuntratti; fl-2004 kienu jreġu r-regolamenti ta’ l-1996.  

THE CHAIRMAN:  Jiġifieri fir-regolamenti ta’ l-1996 ma kien hemm limitu ta’ xejn fuq il-variations?

IS-SUR SALV GAUCI:  Hija kompetenza tal-ministeru tal-finanzi mhux tad-direttur tal-kuntratti.

THE CHAIRMAN:  Imma l-awditur, fl-analisi li għamel fl-2005 – fil-fatt kien ġie mqabbad minn dan il-kumitat jagħmel progress report on the improvement of management of road projects u daħal fil-prattika li kienet qed tiġi eżerċitata - irrimarka li l-obbligu tal-5% threshold li tkun osservata u li tmur għand id-director of contracts “was still not fully established practice within the authority”.  Mela qed jimplika li the practice was there but it wasn’t being practiced.  Kien hemm se mai  nuqqas minn min kien responsabbli skond dan ir-rapport.  Forsi s-Sur Aquilina jista’ jikkonferma jekk hux dan li kien qed jingħad mill-NAO dakinhar.

IS-SUR WILFRED AQUILINA:  Iva, hekk qed jingħad pero’ m’huwiex qed jirriferi għall-proġett tal-Protokoll Taljan.  Dak ir-rapport kien ikopri kemm proġetti li kienu qed jużaw il-fondi tal-gvern kif ukoll proġetti tal-protokoll Taljan.  Fil-fatt ikkummentajna ...

THE CHAIRMAN:  Kollox sew.  Imma għaliex issir id-distinzjoni bejn fondi li ġew mill-Protokoll Taljan u li allura m’humiex marbutin mar-regolamenti u flus tat-taxpayer li huma marbutin b’dawn ir-regolamenti?  Għalija dan ma jagħmilx sens, la politikament u lanqas finanzjarjament għaliex il-flus huma tal-gvern, ġew fejn ġew.  

IS-SUR SALV GAUCI:  Immaterjali s-source of financing.  Dan huwa biss suġġett għal arranġament governattiv li jsir li f’dan il-każ kienu r-roads mal-finanzi.  Huwa mmaterjali jekk huwiex iffinanzjat mill-konsolidat jew mill-protokoll Taljan, jekk aħna nħossu l-bżonn u n-neċessita’ u hemm justification ta’ raġuni partikolari - jista’ jkun ukoll iż-żmien sakemm isir ix-xogħol għaliex il-Gvern Taljan ma kienx beħsiebu jħalli window miftuħa ad aeternum tal-protokoll imma kellu terminu meta jibda u terminu meta jispiċċa - ...  F’dan il-każ partikolari l-ministeru tal-finanzi, bir-regolamenti ta’ l-1996, ħass il-justification kbira biżżejjed li ma jmurx by tendering, jiġifieri ma jidħolx id-direttur tal-kuntratti, imma l-ministru tal-finanzi japprova d-direct order f’isem dawk it-tliet tenderers Taljani.

THE CHAIRMAN:  Kollox sew, ġew approvati d-direct orders għal lot 1 li kellha tkun Lm3.4 miljun, lot 2 li kellha tkun Lm5.3 miljun, u lot 3 li kellha tkun Lm3.5 miljun.  Fir-rigward ta’ l-overruns fuq dik l-approval ... 

IS-SUR SALVU GAUCI:  Jidħol id-direttur tal-kuntratti.

THE CHAIRMAN:  ... ma kien hemm l-ebda kriterji  biex wieħed jiġġustifika għaliex qabżu dak il-kriterju normali li qed insemmu hawnhekk?  Jista’ jkollna kopja tat-tip ta’ istruzzjonijiet li  ħareġ il-ministeru tal-finanzi? 

IS-SUR SALV GAUCI:  Għaddejtha lill-Kumitat fl-ewwel laqgħa.  

ONOR. CHARLES BUHAGIAR:  Imma dik ma tagħmilx riferenza għal variations.  

THE CHAIRMAN:  Għalhekk qed ngħid jien.  Il-ministru kellu l-awtorita’ li jagħti d-direct order and that’s granted because it is a political decision.  Imma l-approval  għall-overruns mingħand min riedet tiġi?  Mingħand il-finanzi jew mingħand il-ministru responsabbli mit-toroq?

IS-SUR SALV GAUCI:  Kull meta l-finanzi kienu jiġu avviċinati kienu jerġgħu jevalwaw it-talba anke għall-variations.  Jien hawnhekk għandi li kien hemm tliet kuntratturi oħra li ġew għand l-awtorita’ u talbuna l-approval – Societa’ Internazionale Gallerie, Integra u Mattioli.  (Interruzzjonijiet)  Dan huwa suġġett li suppost qegħdin nitkellmu fuqu aħna.

THE CHAIRMAN:  Jiġifieri inti qed tgħidli li l-finanzi daħlu fl-overruns u approvawhom.  

ONOR. JESMOND MUGLIETT:  Le, Mr Chairman, is-Sur Gauci ma qalx  hekk, kulma qal huwa li l-finanzi approva s-second award.  Ħalli nispjega b’mod komprensiv.  

Mela kien hemm the first award ta’ lot 1, lot 2 u lot 3 imbagħad kien hemm a second award sitt xhur wara lil tliet kuntratturi oħrajn ta’ lot 1A, lot 2A u lot  3A.  Meta wasalna biex nagħmlu s-second award morna għand il-ministeru tal-kuntratti.  Għal dak li jirrigwarda variations, l-uniku aspett li daħal fih il-ministeru tal-finanzi kien fl-issue  tad-dumping charges li kienet xi ħaġa li l-ADT riedet tirregola ruħha ma x’qiegħed jiġri ma’ enti oħrajn governattivi.  Għall-bqija tal-variations kienet l-awtorita’ li aġġudikat it-talbiet u r-rati mad-diretturi u s-supervisors każ b’każ.  

THE CHAIRMAN:  Ħalli nieħu lot 1.  Jiġifieri meta kien hemm overrun ta’ Lm1.5 miljun, ma marrux għand il-finanzi ħlief għad-dumping charges li kienu jammontaw għal kważi Lm160,000.  Jiġifieri l-overruns, esklużi d-dumping charges, kienu approved biss mill-awtorita’ dwar it-trasport.  Dik biss li ridt niċċara jien.  

L-Onor. Buhagiar.

ONOR CHARLES BUHAGIAR:  Ħalli nipprova nispjega biex nara fhimtx tajjeb għax hija daqsxejn ikkumplikata għalija.  Jiġifieri l-ministeru tal-finanzi ma daħalx fl-adjudication ....

IS-SUR SALV GAUCI:  Iva, daħal.  Il-ministeru tal-finanzi approva l-adjudication board u approva wkoll ir-rapport ta’ l-adjudication board.  Kważi kważi anke l-wording tal-letter of acceptance ikkoreġejnilhom aħna ara kemm dħalna fid-dettall.  

ONOR JESMOND MUGLIETT:  Pero’ ma kienx kumitat maħtur mid-direttur tal-kuntratti imma kien kumitat maħtur ad hoc b’nies varji li ħafna minnhom kienu ġejjin miċ-ċivil u anke mill-ministeru ta’ dak iż-żmien li kien tat-trasport u kommunikazzjoni.  

ONOR CHARLES BUHAGIAR:  F’dan il-protokoll il-Ministeru tal-Finanzi taw €30 miljun biex induru dawn it-toroq.  Ġie maħtur kumitat li jaġġudika u r-rapport tagħhom mar għand il-ministeru tal-finanzi biex jiġi approvat minħabba  l-fatt li ma mxewx bir-regoli li s-soltu jimxu bihom biex jiġu awarded it-tenders. Meta mbagħad ġejna għall-variations il-Ministeru tal-Finanzi ma daħalx fiha aktar.   

IS-SUR SALV GAUCI:  Imma qua fondi ġew għandna għal kull sold li nefqu.

ONOR. CHARLES BUHAGIAR:  Imma lit-Taljani min tahom il-comfort għat-€30 miljun?  L-ADT jew il-finanzi?

IS-SUR SALV GAUCI:  Le, it-Taljani ħadu l-comfort mill-fatt li x-xogħol sar u sar tajjeb u allura kull euro li ħarġu t-Taljani ġiet imsarrfa f’xogħol. (Interuzzjonijiet)

THE CHAIRMAN:  Inżommu l-ordni u m’hemmx cross debates ħalli jkun jista’ jiġi recorded kollox.  

L-Onor. Buhagiar ikompli bid-domanda.

ONOR. CHARLES BUHAGIAR:  Jien ma naħsibx li dak huwa comfort biżżejjed għaliex ma naħsibx li t-Taljani jinteressahom biss li x-xogħol sar tajjeb imma jinteressahom ukoll kemm ġie jiswa. Jiġifieri ma naħsibx li dak kien l-uniku kriterju li raw it-Taljani.

IS-SUR SALV GAUCI:  Fil-fatt parti mid-dokumentazzjoni li tintbagħat, apparti l-invoices u l-irċevuti, hija l-commissioning li x-xogħol sar tajjeb ħalli t-Taljani jkunu ċerti mix-xogħol li sar.

ONOR. JESMOND MUGLIETT:  L-ewwelnett jekk ix-xogħol sarx jew le ovvjament se jidher u t-tieni nett dan ix-xogħol kien backed bil-pagamenti u ċ-ċertifikazzjoni kollha neċessarja.  Barra minn hekk kien hemm ukoll uffiċjal fl-OPM li kien qed jivvettja l-pagamenti.  Forsi nistgħu ngħajtu hawnhekk lill-uffiċjal inkarigat ħalli tispjega kif isiru dawn iċ-checks and balances fis-sistema.  

MS CELIA MALLIA (Senior Manager Planning and Priorities Coordination Division fl-Uffiċċju tal-Prim Ministru):  Nista’ ngħid li kull darba li kienet tiġi invoice  għandna għall-ħlas mingħand wieħed mill-kuntratturi aħna dejjem konna nistaqsu x’sar u nitolbu għal breakdown.  Jiġifieri up to the €30 miljun - li kien il-financing mill-protokoll Taljan - aħna dejjem staqsejna għal back-up.  

THE CHAIRMAN:  Ippermettili nwaqqfek ftit ħalli nkun nista’ nsegwi.  Ejjew ngħidu li jintbagħtlek kont ta’ Lm100,000.  X’kont tiċċekkja inti qabel ma tgħaddih għall-ħlas?

MS CELIA MALLIA:  Konna naraw li l-invoice tkun backed minn diversi areas bħal, per eżempju, site clearance, bill of quantities ...

THE CHAIRMAN:  Imma rigward il-bill of quantities int kont toqgħod fuq l-approval li kien jagħtik xi ħadd?  

MS CELIA MALLIA:  Għal kull lot kien hemm periti apposta li kienu qed jiċċekkjaw ix-xogħol u għal kull invoice u pagament aħna konna naraw li hemm l-approval li jgħid li x-xogħol sar u sar sew, inkella ma kenitx tgħaddi għall-pagament.  

THE CHAIRMAN:  Jiġifieri l-invoice kienet tgħaddi għax kien ikollok approval jew certification minn perit responsabbli li dak ix-xogħol u dik l-overrun effettivament saret u qiegħda in place kif kellha tkun.  

MS CELIA MALLIA:  Kull invoice kienet tiġi approved minn żewġ persuni, kienet tiġi approved mill-Perit Zerafa li kien responsabbli għax-xogħol u barra minn hekk kull lot kellu perit responsabbli biex jiċċertifika x-xogħol.  Jiġifieri jekk aħna kien ikollna kont ta’ Lm100,000 konna naraw li miegħu hemm l-approval tal-perit li suppost jiċċertifika dak ix-xogħol partikolari inkella ma konniex ngħadduh.

THE CHAIRMAN:  Il-Perit Zerafa xtaq jagħmel xi spjega.

PERIT ROBERT ZERAFA:  Tajjeb li ngħid li jien kont insegwi l-proċess tal-pagamenti u naf li kull invoice kienet tkun magħmula minn lever arch file sħiħ ta’ dokumenti li kienu jinkludu l-bill of quantities li kien maqsum fid-diversi tipi ta’ xogħlijiet kif hemm indikat f’annex 1.  Barra minn hekk, kull kwantita’ li tiġi billed kienet tkun backed minn numru ta’ take-off sheets, jiġifieri jekk għall-argument kien hemm trinka ta’ 100 metru b’żewġ metri depth u metru wisa’ dik kienet tkun ikkalkolata eżatt bil-wesgħat u d-depths li ttieħdu u anke l-location li kien jittieħed f’forma ta’ chainage. Kien ikun hemm ukoll drawings ta’ skala 1:500 li kienu jindikaw b’kuluri differenti fejn tkejjel ix-xogħol ta’ kull interim bill.  L-invoice kien ikollha wkoll numru ta’ testijiet, jiġifieri jekk għall-argument invoice kienet tinkludi materjal ta’ konkos kien ikun hemm it-testijiet tal-konkos mogħtija mill-kuntratturi u ċċertifikati mis-supervisor ta’ dak il-lot.  Jiġifieri l-kont kien fl-aħħar jiġi ċċertifikat mis-supervisor għaliex ikollu l-quantity surveyor tiegħu li kejjel ix-xogħol, jittieħed l-ADT u wara li l-ADT taċċerta ruħha li dawk id-dokumenti qegħdin kollha in place, tgħaddi kollox lill-OPM.

ONOR. CHARLES BUHAGIAR:  Ms Mallia, inti għedt li sa ma ġew exhausted it-€30 miljun kontu tużaw din is-sistema.  Meta qabżu t-€30 miljun x’ġara mbagħad?

MS CELIA MALLIA:  Aħna min-naħa tagħna ma stajnix nikklejmjaw €1 aktar  minn dawk it-€30 miljun, jiġifieri wara li nqabeż dak l-ammont kollox kien f’idejn l-ADT.  Aħna min-naħa tagħna ridna niċċertifkaw li dawk it-€30 miljun tal-protokoll jiġu wżati skond kif miftiehem.

PERIT ROBERT ZERAFA:  Wara l-proċess tal-ħlas baqa’ l-istess.

ONOR. CHARLES BUHAGIAR:  Le, ma baqax l-istess għaliex milli qed tgħid Ms Mallia dak iċ-checking ma baqax isir.  Milli nista’ nifhem, sa €30 miljun kien qed ikun hemm iċ-checking min-naħa ta’ l-ADT tal-kontijiet li kienu jidħlu u kienu jgħaddu għand l-OPM li min-naħa tagħhom kienu jaraw li għandhom id-dokumenti kollha u jmexxu l-kont għall-ħlas l-Italja, pero’ mbagħad dik l-istorja spiċċat.  Meta mbagħad inqabżu t-€30 miljun baqgħu jinħarġu ċertifikati ta’ kontijiet li ma kenux jitħallsu mit-Taljani imma kienu jitħallsu minn fondi pubbliċi.  Allura jekk kienu jitħallsu minn fondi pubbliċi għaliex ma daħlux il-finanzi fl-istorja?  Għax imbagħad ma konniex qed nieħdu aktar flus mill-protokoll Taljan imma bdejna nħallsu mit-Teżor.

IS-SUR FRANS CASSAR (Financial Controller, ADT):  Fil-proċess li ssemma inqabeż stadju, li huwa li ċ-checking li kien isir min-naħa ta’ l-OPM qabel kont nagħmlu jien mill-uffiċċju tiegħi fl-ADT.  Jiġifieri l-istess dokumenti li kienu jiġu compiled biex imorru l-OPM biex imbagħad eventwalment jiġu claimed xorta baqgħu jsiru u ċ-checking kont nagħmlu jien.  Qabel kien qed isir checking doppju, min-naħa tiegħi u min-naħa ta’ l-OPM,  imbagħad baqa’ jsir iċ-checking min-naħa tiegħi biss.  Jiġifieri l-istess proċedura baqgħet tintuża.  

ONOR. CHARLES BUHAGIAR:  Imma l-argument m’huwiex dak.  Peress li l-flus għal dan il-proġett ġew mill-protokoll Taljan kien ġie deċiż at cabinet level li l-affarijiet ma jimxux bis-sistema normali kif jimxu biha l-finanzi u saret sistema differenti fejn kienu jiġu ċċertifikati x-xogħlijiet imbagħad jgħaddu l-OPM biex huma jmexxuhom għall-ħlas l-Italja.  Meta nqabeż l-ammont ta’ €30 miljun u allura beda jħallas it-Teżor għaliex bqajtu tużaw sistema li suppost kienet tapplika biss għall-protokoll Taljan meta l-flus ma kenux tal-protokoll Taljan?

IS-SUR SALV GAUCI:  Ħalli nagħmlu differenza bejn l-infiq u s-source of financing.  L-infiq, immaterjali jekk hux iffinanzjat mill-protokoll Taljan jew mill-konsolidat, kollu jgħaddi mit-Teżor u kollu jidher parti mid-deficit, anke dawk il-flus li ġejjin mill-protokoll Taljan u dawk li ġejjin mil-loans li l-gvern jieħu mingħand il-pubbliku biex jiffinanzja d-deficit tiegħu.  Mela aħna jkollna deficit ta’ “tant” li parti minnu se niffinanzjawh mill-protokoll Taljan u parti minnu mit-treasury bills jew mil-loans tal-pubbliku.  Mela t-€30 miljun u aktar kollha ħarġu mit-Teżor u l-fatt ta’ jekk ix-xogħol huwiex by direct order jew by tender ma tagħmilx differenza għal dak li huwa ċertifikazzjoni għax anke kieku ġie ffinanzjat mill-protokoll Taljan u għadda mid-dipartiment tal-kuntratti xorta kienet issir dik is-certification li semmew Ms Mallia u s-Sur Cassar.  

Id-deċiżjoni li ttieħdet kienet li jsir direct order u l-kontijiet bdew deħlin għand it-Teżor u l-kuntrattur jitħallas.  Jiġifieri anke jekk, per eżempju, l-ADT tittraskura u ma tagħmilx il-claim, il-kuntrattur ikun diġa’ tħallas.  Naturalment trid imbagħad tieħu l-inizjattiva l-ADT u tibgħat id-dokumentazzjoni l-OPM biex huma min-naħa tagħhom jagħmlu claim lit-Taljani, it-Taljani jagħmlu l-verification tagħhom u jiġu l-flus u jmorru revenue.  Mela nerġa’ ngħid li mmaterjali minn jekk hux se jkun iffinazjat mill-protokoll Taljan jew mill-fondi lokali, il-pagamenti jsiru xorta mit-Teżor u b’certification ta’ l-ADT normali.  Allura meta t-€30 miljun ġew eżawriti ma baqgħetx issir dik il-parti neċessarja biex jiġi ffinanzjat mill-protokoll Taljan. Ma naqas xejn għaliex dik hija extra u kull kuntratt għandu s-certification bill tal-perit ta’ l-ADT.

ONOR. JESMOND MUGLIETT:  Mr Chairman, xtaqt nippreċiża li f’din is-sistema kellek ir-rwol ta’ supervisor u kieku ridna stajna, wara li nivverfikaw jekk bill għandux iċ-ċertifikazzjonjiet neċessarji, ngħadduh u r-responsabbilta’ tal-korrettezza tkun tas-supervisor.  Minkejja li din is-sistema kienet tippermettilna nagħmlu hekk, skond il-kuntratt li kellhom is-supervisors, l-ADT iddeċidiet li tintroduċi sistema ta’ check and balance interna fejn kienet daħlet il-quantity surveyors tagħha stess biex ikejlu, apparti mill-kejl li jissottometti l-kuntrattur u li jgħaddi għand l-ADT meta jkun aċċettat, ivverifikat u kkorreġġut mis-supervisor.  Jiġifieri kellna sistema ta’ check and balance interna li ma kenitx rikjesta minna pero’ ddeċidejna li nagħmluha għall-korrettezza u anke minħabba l-istand tal-proġett.

It-tieni punt li rrid nagħmel huwa li l-finalizzazzjoni tal-billing jiġi kollu f’daqqa fl-aħħar, jiġifieri dan mhux qisek qed tferra ġo tazza fejn għandek il-marka ta’ €30 miljun u malli taqbiżha taqleb is-sistema.  Voldieri inti tkun taf fejn qiegħed fl-infiq għax tkun qed issegwi x-xogħol għax mill-bqija l-kontijiet f’daqqa waħda jiġu, pero’ ħafna drabi wieħed jiġġestixxi, jikkorreġi u jiċċekkja l-kontijiet għall-fażi ta’ l-aħħar tal-proġett kollu f’daqqa.  X’aktarx li meta rċevejna bi €30 miljun naħseb li x-xogħol kien diġa’ tlesta.  Ovvjament kellna s-sistema ta’ internal checks u bqajna għaddejjin bl-istess sistema ta’ rettezza ta’ verifikazzjoni li konna stabbilixxejna anke meta l-kontijiet kienu qegħdin jiġu vverifikati u mibgħuta l-Italja.  

IS-SUR SALV. GAUCI:  Sur President, xtaqt jekk tippermettuli nagħmel kjarifika.  Ix-xogħol ġie jiswa Lm19 miljun li minnhom ġibna Lm13 miljun mill-Italja.  Il-proċedura tad-Lm19 miljun kienet pass pass bħalma ilu jiġri sa mill-1966 meta ġiet stabbilita proċedura.  Id-Lm19 miljun segwiet il-proċedura finanzjarja li hemm stabbiliti fir-regolamenti finanzjarji bis-saħħa tal-liġi ta’ l-1962, imma r-regolamenti huma ta’ l-1966 u għad-Lm19 miljun - immaterjali mit-€30 miljun li għalija huma virtual u għamilna xi ħaġa addizzjonali għalihom minħabba l-esiġenzi tat-Taljani  - segwejna l-proċeduri li kienu segwiti mill-1966.  

THE CHAIRMAN:  Mela, Sur Gauci, inti qed tgħid li throughout kienu segwiti r-regolamenti ta’ l-1966.  Ir-regolamenti ta’ l-1966 fir-rigward ta’ overruns fuq tender li kienet diġa’ ħarġet il-valuation tagħhom x’kienu jitolbu bħala proċedura?

IS-SUR SALV. GAUCI:  Issa erġajna morna fuq procurement procedures u mhux pagamenti, jiġifieri suġġett mija fil-mija differenti.  Procurement jew pagamenti?  Procurement huwa qabel biss tkun għadek bdejt u pagamenti meta x-xogħol sar u se taqta’ ż-żigarella.  

THE CHAIRMAN:  Jien għalhekk għamilt il-mistoqsija.  Inti qed tgħid li fil-ħlas tal-pagamenti ġew segwiti l-proċeduri ta’ l-1966 u min-naħa l-oħra qed ngħidu li l-procurement kien fuq l-ordni li stabbilixxejna fil-bidu, jiġifieri li tistabbilixxih l-ADT stess.  

IS-SUR SALV GAUCI:  Stabbilixxih il-ministeru tal-finanzi l-approval.

THE CHAIRMAN:  Jien fhimt li l-ministru tal-finanzi kien ta l-awtorita’ li tista’ ssir dik id-direct order u waqaf hemmhekk, jiġifieri ma tax schedule ta’ regoli u regolamenti li riedu jiġu segwiti magħha.

IS-SUR SALV GAUCI:  Għall-pagamenti ma kienx hemm għalfejn.

THE CHAIRMAN:  Għall-procurement qed ngħid mhux għall-pagamenti.

IS-SUR SALV GAUCI:  Iva, dażgur li kien hemm, anzi tant kien hemm dettalji li għednilhom biex meta jagħmlu r-rakkmandazzjonijiet jerġgħu jiġu għandna ħalli naraw li aħna kuntenti bir-rakkmandazzjoni li jkunu għamlu.

THE CHAIRMAN: Imma fuq l-overruns għadna kif għedna li ma ġewx għandkom.

IS-SUR SALV GAUCI: Le, imma l-overruns l-istess persuni kienu identifikati.  Dik diġa’ spjegaha l-ministru meta qal li l-ADT imxiet b’ċerti prassi għall-overruns.  

THE CHAIRMAN:  Imma hawnhekk għandna rapport ta’ l-Awditur Ġenerali fejn qed jgħid li waħda mill-prassi kienet ..... Jiġifieri jekk ħloqna xi ħaġa ad hoc kellha regoli għaliha!

IS-SUR SALV GAUCI:  Bir-rispett kollu l-awditur is wrong.  Fir-rapport, l-awditur jew ma kienx qiegħed jirriferi għal dan il-każ partikolari u kien qed jitkellem in ġenerali ...  Għax jista’ jkun li qed neħduh out of context lill-awditur. Jekk l-awditur qiegħed jitkellem in ġenerali allura għandu raġun, imma jekk qed jitkellem għal dan il-każ he is wrong.

THE CHAIRMAN:   Issa qegħdin inħawwdu fir-regoli.  Qegħdin ngħidu li ġew segwiti r-regoli tal-pagamenti ta’ l-1966, ir-regoli tal-procurement ta’ l-1996 u r-rakkmandazzjoni ta’ l-2005 li toħroġ mir-rapport ta’ l-awditur li ġie ntavolat fuq il-mejda tal-Kamra qed jimplika li meta jaqbżu l-5% hemm ċerti regoli għall-finanzi .... Diġa’ ġie konstatat li l-flus, ġejjin mill-protokoll Taljan jew mill-flus tal-konsolidat huma finanzi pubbliċi u allura jien nifhem li dak li qal l-awditur hawnhekk għandu japplika anke fuq il-variations.

IS-SUR SALV GAUCI:  Forsi nistgħu nistaqsuh jiċċaraha.

THE CHAIRMAN:  Ħalli at this stage nipprova noħroġ l-affarijiet loġiċi għaliex jien hekk inħobb u dak huwa x-xogħol tiegħi hawnhekk.  Dawn huma finanzi pubbliċi, m’humiex finanzi ta’ kumpannija jew tiegħi personali għaliex kieku kien hekk allura nimxi kif irrid jien għax dawk ikunu tiegħi.  Imma hawnhekk qed ngħidu li dawn huma kollha finanzi pubbliċi u allura hemm xi regoli li japplikaw għalihom.  Issa skond dan ir-rapport, l-Awditur Ġenerali qal li jekk l-overruns jaqbżu l-5% hemm regolamenti li japplikaw.  

IS-SUR SALV GAUCI:  Għandu żball.

THE CHAIRMAN:  Mela l-awditur fir-rakkmandazzjoni tiegħu ...

IS-SUR SALV GAUCI:  Imma l-awditur huwa persuna! 

THE CHAIRMAN:  Imma ħalli niċċaraw dan il-punt għax inkella dan il-kumitat ikun qiegħed għalxejn.  Jew we are talking about public finance u kollox jaqa’ taħt il-borża ta’ public finance, jew inkella se noqogħdu ngħidu li għal “dan” japplikaw “dawn” ir-regolamenti u noqogħdu nikklassifikaw il-finanzi pubbliċi.  L-obbligu ta’ dan il-kumitat huwa li jiskrutinja l-finanzi pubbliċi u jekk għandna dubju dwar  x’regolamenti jridu jiġu osservati - għax ħadd m’hu qed jiċċaraha - ...  Ir-rapport ta’ l-awditur jitkellem fuq overruns li jaqbżu r-regulatory 5% u f’dan il-każ inqabżu b’50% mhux b’6%!

ONOR. JESMOND MUGLIETT:  L-ewwelnett jien ma naqbilx li l-persentagg kien ta’ 50%.  L-argument tista’ tkompli tagħmlu imma l-figura naslu għaliha fl-aħħar.  

THE CHAIRMAN:  Mela allura spjegali kif ...  (Interruzzjonijiet)   Per eżempju, lot 1 kellha overrun ta’ Lm1.5 miljun.  Kemm jiġi f’perċentwali?  5%?  

ONOR. JESMOND MUGLIETT:  Jien nissuġġerilek taqbad il-figura aħħarija ta’ Lm5.7 miljun u tnaqqas minnha dak li żdied ġdid. Jekk lili xi ħadd talabni biex inżid cable jew trinka, dik ma tiġix variation imma jiġi xogħol addizzjonali u jekk għamilna triq ġdida wkoll huwa xogħol addizzjonali.  L-unika ħaġa li tista’ tgħidli hija  li għandi ħtija għax żidt triq ġdida, imma li xi ħadd jipprova jgħid li l-ADT aġixxiet ħażin għax kien hemm xi entita’ li talbitha biex tagħmel xi cable u għamlitu, allura ma nafx fejn se naslu!  Jekk allura nnaqqsu l-Lm1.7 miljun tax-shifting and laying of new services u t-Lm300,000 tal-Qormi service road mill-ammont globali ta’ Lm5.7 miljun, jiġu Lm3.7 miljun li bħala persentaġġ tad-Lm19 miljun jammonta għal 20% u mhux 50%.  Jien ma naħsibx li dan il-kumitat qiegħed hawn biex jesaġera!   

THE CHAIRMAN:  Ministru, l-aħħar darba tlabna oġġettivament …

ONOR. JESMOND MUGLIETT:  Qiegħed ħażin fil-matematika u fir-raġunament.

THE CHAIRMAN:   Jien qed nagħmel mistoqsija sempliċi, anke biex niċċara l-affarijiet. S’issa ċċarajna li dawn il-flus, ġejjin minn fejn ġejjin, huma public finance u allura jaqgħu taħt ir-regoli tal-finanzi tal-gvern skond kif ikkonfermalna s-Sur Gauci. 

Issa rigward kif wasalt għall-figura nista’ ngħidlek li jien ħadt lot 1 li l-valuation oriġinali tagħha kienet Lm3.4 miljun inclusive of VAT u rajt l-overruns li kien hemm fuqha li kienu jammontaw għal kważi Lm1.6 miljun li huwa iktar mill-5% li qed isemmi l-awditur fir-rapport tiegħu.  Mela jekk dawk huma finanzi pubbliċi u skond l-awditur jaqgħu taħt ir-regola tal-5% threshold, allura jrid ikun hemm skrutinju akbar.  U għalhekk jien qed nistaqsi jekk dan sarx. (Interruzzjonijiet) Iva, se nitolbu jispjegali.  (Interruzzjonijiet) 

IS-SUR WILFRED AQUILINA:  Dan kien progress report li bażikament qed iħares lejn il-proġetti kollha ta’ l-ADT mhux ta’ l-Italian protocol u r-riferenza għall-5% hija għall-proġetti in ġenerali mhux għall-proġett ta’ l-Italian protocol.  At the same time aktar ‘l isfel qed ngħidu li billi kien hemm an adjudication committee magħmul mill-ministeru, dak bażikament kien barra mill-iskrutinju tad-department of contracts li tapplika għaliha l-5% procedure.  

THE CHAIRMAN:   Imma dan huwa li ma jagħmilx sens.  Qegħdin ngħidu li dawn huma finanzi pubbliċi, imbagħad qed ngħidu li r-regolamenti li japplikaw għall-finanzi pubbliċi, f’dan il-każ partikolari m’applikawx!  Are they public funds or not?  If they are public funds, should the regulations apply to them or not?    (Interruzzjonijiet) Imma mhux dak huwa l-punt. Diġa’ kellna żewġ rakkmandazzjonijiet ta’ l-awditur.   (Interruzzjonijiet)  

IS-SUR WILFRED AQUILINA:  Aħna m’għamilniex audit tal-proġett ta’ l-Italian protocol.
THE CHAIRMAN:  Imma issa huwa mmaterjali jekk huwiex fuq l-Italian protocol għax dawk huma finanzi pubbliċi wkoll u allura hemm ir-regolamenti li jolqtuhom. Issa jien irrid inkun naf jekk il-5% threshold għandhiex tapplika għalihom ukoll.  Almenu rridu nikkonstataw din għax inkella dan ikun kollu ħela ta’ ħin.

L-Onor. Buhagiar.

ONOR. CHARLES BUHAGIAR:   Waħda mill-affarijiet li ma tniżlitx bħala parti mill-ispiża tal-proġett hija l-Lm1 miljun li ħarġu bħala expropriations biex isiru dawn it-toroq. (Interruzzjonijiet) L-ammont huwa mmaterjali f’dan l-istadju.  Għaliex din is-somma ma ġietx inkluża bħala parti mill-ispiża?  Expropriations ukoll huma parti mill-ispiża ta’ proġett.

THE CHAIRMAN:   Il-Ministru.

ONOR. JESMOND MUGLIETT: L-ewwelnett nixtieq nirrimarka li r-rakkmandazzjonijiet ta’ l-awditur li qed jiġu kkwotati saru f’Settembru 2005 meta x-xogħol fuq dan il-proġett kien tlesta u allura jekk l-ADT suppost ħadet konjizzjoni ta’ din ir-rakkmandazzi partikolari …  (Interruzzjonijiet) Iva, imma r- rakkmandazzjoni saret meta x-xogħol kien qed jitlesta.  Issa hawnhekk qed nippruvaw inqabblu l-ħin kollu x’kien il-valur tat-tender fil-bidu ma’ dak li fil-fatt intnefaq.  Jien naħseb li għad-diskussjoni ta’ dan il-kumitat xi ntnefaq f’expropriations huwa rrilevanti għaliex l-expropriations ma kienu qatt parti mill-finanzjament Taljan - safejn naf jien meta nkunu qed nagħmlu xogħlijiet ta’ toroq l-expropriations lokali qatt ma jidħlu fil-funding li jkun ġej minn barra - u sinċerament naħseb - għalkemm m’hijiex l-ADT li toħroġ l-istimi - li m’hemm l-ebda dubju fuq l-expropriations li saru.  Meta saret mistoqsija dwar x’kien intnefaq fuq expropriations weġibniha espliċitament, pero’ l-expropriations huma over and above this u qatt ma kienu parti mis-somma ta’ €30 miljun, jiġifieri hija rrilevanti fl-eżerċizzju ta’ dan il-kumitat. 

THE CHAIRMAN: Ministru, l-istanding orders jgħidu li l-iskrutinju ta’ dik li hija nefqa pubblika huwa within the parameters ta’ dan il-kumitat. 

ONOR. JESMOND MUGLIETT:   Pero’ jekk se nidħlu f’dan allura nsejħu hawnhekk lid-Dipartiment ta’ l-Artijiet għaliex il-prassi ta’ l-expropriations hija li fejn għandna bżonn inkellmu lil-Land Department, nibagħtulhom ir-rikjesta, jgħidulna kemm hu l-valur u nagħtu l-flus. 

THE CHAIRMAN:  At this stage we are not enquiring the valuation, anzi jekk hija Lm1 miljun hija aċċettabbli.  Li qed nistaqsu huwa kif din timpatta fuq il-valur tal-kuntratt u tal-proġett. 

ONOR. JESMOND MUGLIETT:  Huwa tajjeb li wżajt il-kelma “kuntratt”.  Din ma timpattax fuq il-valur tal-kuntratt għaliex hija xi ħaġa totalment separata. Il-kuntratturi qatt ma kellhom item fil-kuntratt li jismu “expropriations”.  

PERIT ROBERT ZERAFA:  Fil-fatt, Mr Chairman, dak huwa l-punt li ridt nagħmel jien; l-overruns huma limitati għax-xogħlijiet li kien hemm. 

ONOR. CHARLES BUHAGIAR:  Imma jien mhux dak huwa l-punt tiegħi. Jien qed nistaqsi lis-Sur Gauci jekk meta jidħlu dawn it-tip ta’ proġetti, biex inkunu nafu kemm se jqumu realment, titteħidx in konsiderazzjoni l-expropriation li trid titħallas mill-budget.  

IS-SUR SALV GAUCI:  Tkun parti min-nefqa ta’ l-istess ministeru.

ONOR. CHARLES BUHAGIAR:  Imma jkollha xi cost centre differenti?  Ma tkunx fuq il-proġett? 
IS-SUR SALV GAUCI: Joħorġu mill-fondi l-oħrajn ta’ l-awtorita’. 

IS-SUR FRANCIS CASSAR:   Il-prassi hija li għal kull proġett jinfetaħ file li normalment ikollu l-kuntratt li jkun ġie awarded - sew jekk ikun dipartimentali u anke jekk ikun mid-Dipartiment tal-Kuntratti - u jkun jittratta x-xogħol relatat normalment mal-kuntrattur. L-expropriation issir b’mod separat, jiġifieri meta aħna niġu mistoqsija kemm tkun swiet triq, m’hijiex il-prassi li nirrapportaw il-cost ta’ l-expropriation mal-cost tat-triq, mhux għaliex m’hijiex parti mill-proġett imma għaliex dejjem hekk ġie rrapportat.

IS-SUR SALV GAUCI:  Anke l-incidence of charge hija differenti. L-awtorita’ kellhom żewġ voti, il-vot tal-protokoll Taljan u vot ta’ Lm7 miljuni tas-soltu. Issa l-Lm1 miljun ta’ l-expropriaton itteħdilhom mill-fondi lokali u allura minflok għamlu b’Lm7 miljuni xogħol fit-toroq ta’ Malta, għamlu b’Lm6 miljuni.  

ONOR. CHARLES  BUHAGIAR:  Jiġifieri meta jsir xogħol ta’ triq u jkun hemm bżonn li ssir expropriation, il-cost tagħha ma tidħolx bħala parti mill-cost tal-proġett?   

IS-SUR FRANCIS CASSAR:   Tidħol, pero’ meta nirrapportaw fuq kemm ġiet tiswa t-triq, il-cost ta’ l-expropriation ma tiġix inkluża.  Jiġifieri meta aħna nirċievu mistoqsija dwar kemm sewa l-proġett tal-protokoll Taljan, awtomatikament nieħdu d-Lm19 miljun.  

ONOR. CHARLES BUHAGIAR:  Imma għaliex?

ONOR. JESMOND MUGLIETT: Għax aħna fuq road works inkunu qed nirrapportaw!
ONOR. CHARLES BUHAGIAR:  Imma mhux xorta se tħallsu l-ammont?

IS-SUR FRANCIS CASSAR:   Iva, tħallsu, pero’ l-impatt tiegħu …  L-ewwelnett il-valur ta’ l-art ivarja skond fejn tkun se tesproprija; għandek art li tivvalutaha “tant” u art oħra li tivvalutaha “tant” ieħor. U l-kompetenza tagħna hija l-bini tat-triq mhux l-expropriation.  

IS-SUR SALV GAUCI:  Ir-realta’ hija li kilometru ta’ triq, immaterjali jekk hijiex mibnija fuq art tal-gvern jew taz-zija tiegħi, l-istess ammont ta’ flus se tiswa. 

ONOR. CHARLES BUHAGIAR:   F’xogħlijiet.

IS-SUR SALV GAUCI:   Eżatt.  Allura kif qed jgħid is-Sur Cassar, jekk imbagħad xi ħadd jistaqsini jekk l-art li bnejt fuqha t-triq hijiex proprjeta’ tal-gvern jew le, nidħlu f’dawk l-elementi. (Interruzzjoniet)  Le, din m’hijiex kwestjoni ta’ naqblu jew ma naqblux, aħna qed nitkellmu fuq stat ta’ fatt.

ONOR. CHARLES BUHAGIAR:  Imma triq li tkun mibnija fuq art tal-gvern ma tiġix tiswa daqskemm tiġi tiswa triq li tkun mibnija fuq art tal-privat għax kif għedt inti stess magħha trid iżżid il-cost ta’ l-esproprijazzjoni.

IS-SUR SALV GAUCI:  Iva, diġa’ għedt li dan huwa stat ta’ fatt.  Skola li ġiet tiswa Lm3 miljuni, jekk konna fortunati u nbniet fuq art li kienet diġa’ art tal-gvern, allura ma żżidx magħha l-prezz ta’ l-art imma jekk kellek tesproprija biċċa – għax mhux bilfors tesproprija kollox jew xejn – allura wieħed imbagħad jgħodd il-cost u jkollu stampa aktar komprensiva.

THE CHAIRMAN:  Xtaqt nagħmel l-aħħar mistoqsija direttament lill-ADT u nirriferi għar-rapport ta’ l-Awditur Ġenerali ta’ Settembru 2005. Dan ir-rapport huwa kontinwazzjoni ta’ studju li kien għamel l-awditur fuq rakkmandazzjoni ta’ dan il-kumitat f’Ġunju ta’ l-2004 dwar kif jiġu implimentati u mtejba s-sistemi tar-road constructions, eċċ., u ovvjament trasparenza ta’ dan il-proċess kollu.

Mela fl-2005 l-awditur reġa’ għamel progress, jiġifieri reġa’ ġie għandkom biex jara jekk segwejtux ir-rakkmandazzjonijiet tiegħu ta’ l-2004 u f’paġna 10 tar-rapport hemm li l-ADT qed tgħid li – u se naqra testwalment: 

“The required involvement of the Department of Contracts (DoC) in the approval of variations (additional works, quantities or rates) beyond the regularity five per cent threshold is still not a fully established practice within the Authority.”.  

(Interruzzjonijiet) Iva, qalha l-awditur imma qed jikkwota lilkom. 

“ADT has cited the nature and urgency of works as one of the main reasons why approvals were being sought after physical works had been carried out. It was also noted that the Authority has made progress in ensuring that cost variations, are kept within reasonable levels.  Our check was restricted to projects funded through the National Budget, as the projects financed through the Fifth Italo-Maltese Protocol were found to be outside the scrutiny of the DoC.”.  

Naqblu magħha, pero’ dan mhux il-kriterju. La dawn huma fondi pubbliċi allura jridu jiġu osservati l-kriterji tar-regolamenti.  Issa l-awtorita’ qalet li l-cost variations were “kept within reasonable levels”. Jiġifieri għall-awtorita’, li jkun hemm variations ta’ 50% jew 40% jew 30% is within reasonable levels?

IS-SUR FRANCIS CASSAR:  Mr Chairman, forsi xi ħaġa li ma ħarġitx ċara meta kien hemm id-debate hija whether the 5% japplikax jew le.  Jekk m’iniex sejjer żball dik il-5% qed tirriferi għall-procurement procedure normali meta t-tender joħroġ mid-Director of  Contracts.

THE CHAIRMAN:  Qed tirriferi għall-approval of variations.
IS-SUR FRANCIS CASSAR:  Imma dik il-5% variation u l-mod li inti tmur għand id-Dipartiment tal-Kuntratti, l-underlying assumption hija li inti qed timxi man-normal procurement procedures stabbiliti. Issa fil-każ ta’ l-Italian protocol il-Ministeru tal-Finanzi kien ħareġ il-permess biex dan ma jinħariġx min-normal procurement procedures u allura l-obbligu li mmorru għand id-director of contracts spiċċa.  Fil-fatt id-Dipartiment tal-Kuntratti ma jidħolx f’kuntratti li ma joħorġux mingħandu.

THE CHAIRMAN:  Naqblu. 

IS-SUR FRANCIS CASSAR:  Issa hemmhekk konna qed nitkellmu dwar jekk il-prassi hijiex fully established jew le.  Jien naħseb li hemmhekk l-awditur kien qed jgħid li ma mmorrux qabel ma jsir ix-xogħol u forsi xi ħadd mill-uffiċċju ta’ l-awditur jista’ jikkonferma jew otherwise li hemmhekk l-awditur qed jgħid li m’hijiex il-prassi li aħna mmorru qabel ma nagħmlu x-xogħol għand il-kuntratti, pero’ li eventwalment immorru għand il-kuntratti.  U għalhekk issa tidħol l-ispjegazzjoni “with regards to the urgency of works”, jiġifieri inti tkun qiegħed on site, l-inġinier jirrealizza li jrid jagħmel ċertu xogħol u jagħmlu.  

Issa with regards to jekk hijiex within reasonable limit, we are striving li kemm jista’ jkun il-variations innaqqsuhom, naħseb li ħadd ma jkun ferħan li jkollu any kind of variation.  

THE CHAIRMAN:   Se jkolli naġġorna l-laqgħa hawnhekk u filwaqt li niskużi ruħi li bdejna tard nappella lill-Membri sabiex ikunu hawnhekk fil-ħin.  Jekk darb’oħra jaqbżu s-7:15 p.m. ikolli nħassar il-laqgħa.  Għalhekk naġġorna l-Kumitat għal nhar l-Erbgħa, 23 ta’ Mejju, 2007. (Interruzzjonijiet) Ma nistgħux nagħlqu għaliex l-Onor. Buhagiar għandu appuntament fit-8:30 p.m. u jrid jitlaq. Niltaqgħu nhar l-Erbgħa fis-7:00 p.m. sharp u nibqgħu sejrin sakemm nagħlqu.

ONOR. JESMOND MUGLIETT:  Mr Chairman, jekk darb’oħra nibdew tard jien nitlaq għax illum għamilt siegħa nistenna biex imbagħad għamilna meeting ta’  siegħa biss. Kieku kulħadd ġie fil-ħin stajna kkonkludejna llum.  

THE CHAIRMAN:  Nofs siegħa bdejna tard mhux siegħa, imma għandek raġun.

ONOR. JESMOND MUGLIETT:  Imma jien għamilt siegħa nistenna għaliex kelli l-parliamentary questions u kont lest fis-6:30 p.m.

THE CHAIRMAN:   Il-laqgħa kienet imsejħa għas-7:00 p.m imma dwar li bdejna tard għandek raġun.  Għalhekk qed nappella biex għal laqgħa oħra kulħadd ikun hawn fil-ħin u nibqgħu sejrin sakemm nagħlqu.  Nirringrazzja lil kulħadd.

Fit-8:23 p.m. il-Kumitat aġġorna.

